இந்திய பிரதமர் நரேந்திர மோடியுடன் அமெரிக்க அதிபர் ஜோசப் ஆர். பைடன் ஜூனியரின் தொலைபேசி உரையாடல்

பிப்ரவரி 08, 2021

2021, பிப்ரவரி 8ம் தேதி, பாரதப் பிரதமர் நரேந்திர மோடியுடன் பேசிய அமெரிக்க அதிபர் ஜோசப் ஆர். பைடன் ஜூனியர், கோவிட்-19 நோய்த்தொற்றுக்கு எதிரான நடவடிக்கைகளில் வெற்றிபெறுவதற்கு, அமெரிக்காவும் இந்தியாவும் மிகவும் இணக்கமாகச் செயல்பட உறுதியோடிருப்பதாகக் கூறினார்.  மேலும், பருவகாலநிலை மாற்றம் குறித்த செயல்பாடுகளில் இரு நாடுகளுக்கிடைப்பட்ட கூட்டு நடவடிக்கையைப் புதிப்பித்தல், இரு நாட்டு மக்களுக்கும் பயனுள்ளவகையில் உலகப்பொருளாதாரத்தை மீட்டுருவாக்கம் செய்தல், மற்றும் உலகளாவிய பயங்கரவாதத்துக்கு எதிராக ஒருங்கிணைந்து செயல்படுதல் போன்றவை குறித்தும் பேசினார்.   

இந்தோ-பசிபிக் மண்டலம், சுதந்திரமான, வெளிப்படைத்தன்மையுள்ள பகுதியாக உருவாக்கம்பெற, ஆழ்ந்த ஒத்துழைப்பைத் தொடர்வதற்கு இரு நாட்டுத்தலைவர்களும் ஒப்புக்கொண்டனர்.  இதில், குவாட் (Quad) அமைப்பின் மூலமாக, தடையற்ற போக்குவரத்து, மண்டல ஒருமைப்பாடு, மற்றும் வலுவான கட்டமைப்பை உருவாக்குவதற்கான ஒத்துழைப்பை வழங்குவதும் அடங்கும். 

உலகிலுள்ள ஜனநாயக அமைப்புகளின் ஒழுங்குமுறையைப் பாதுகாப்பதில், தான் கொண்டுள்ள ஈடுபாட்டை அமெரிக்க அதிபர் சுட்டிக்காட்டியதோடு, ஜனநாயகத்தின் மதிப்பைக் கட்டிக்காக்க இரு நாடுகளுக்கிடைப்பட்ட அர்ப்பணிப்பு உணர்வே அமெரிக்க-இந்திய உறவுக்கான அடித்தளம் என்பதையும் குறிப்பிட்டார்.  ஜனநாயகச் செயல்பாடுகளையும், சட்டப்படியான ஆட்சியமைப்பையும் பர்மாவில் நிலைநாட்டவேண்டுமென்று அவர்கள் இருவரும் முடிவெடுத்தனர்.  அமெரிக்காவும், இந்தியாவும், நாட்டுக்காகவும், நாட்டு மக்களுக்காகவும், உலகளாவிய சவால்களை எதிர்கொள்வதில் ஒருவருக்கொருவர் இணக்கமாகச் செயல்பட ஒப்புக்கொண்டனர்.

